Ìонгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 2009 оны 7 дугаар сарын 7-ны өдөр (Мягмар гараг)-ийн хуралдаан 15 цаг 00 минутад Төрийн ордны “Г” танхимд эхлэв.


Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 16 гишүүн ирж, 76.1 хувийн ирцтэй байв. Үүнд:


Чөлөөтэй: Г.Батхүү, Г.Занданшатар, Ц.Шинэбаяр.


Тасалсан: Д.Балдан-Очир, Л.Гүндалай.


Усны сав газар ойн сан бүхий газар ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийн төслүүд (анхны хэлэлцүүлэг)-ийн үргэлжлэл


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, тус яамны газрын дарга Ц.Банзрагч, Ойн үндэсний хорооны нарийн бичгийн дарга Л.Доржцэдэн, Усны хэрэг эрхлэх газрын дарга Ц.Бадрах, хэлтсийн дарга Я.Цэдэнбалжир, Ашигт малтмалын газрын Геологи уул уурхайн кадастрын хэлтсийн дарга Л.Даваацогт, Газрын харилцаа, геодези, зураг зүйн газрын кадастрын хэлтсийн дарга Р.Ганхуяг, УИХ-ын Тамгын газрын Нарийн бичгийн дарга С.Магнайсүрэн, зөвлөх Ч.Ариунхур, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг, Х.Хулан нарын бүрэлдэхүүнтэй ажлын хэсэг байлцав.


Ажлын хэсгээс гаргасан зарчмын зөрүүтэй саналын томъёоллоор санал хураалт явуулав.


Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай хуулийн төслийн талаар:

1.Төслийн 3 дугаар зүйлд дараахь агуулга бүхий хэсэг нэмэх:

“Энэ хуулийн 3.4-т заасан хилийн заагийн гадна үйл ажиллагаа явуулж байгаа тусгай зөвшөөрөл эзэмшигч өөрийн хөрөнгөөр байгаль орчны нөхөн сэргээлт хийж, таримал ой, хиймэл нуур, усан сан байгуулсан бол мөн хуулийн үйлчлэлд хамаарахгүй гэсэн саналыг дэмжиж байгаа гишүүд гараа өргөнө үү.

Зөвшөөрсөн

  8

Татгалзсан

  4

Бүгд


12

Гишүүдийн олонхийн саналаар дэмжигдлээ.

2.Төслийн 3.5 дахь хэсгийг дараахь байдлаар өөрчлөн найруулах:

“3.5.Энэ хуулийн 3.2-т заасны дагуу тусгай зөвшөөрлийг цуцлахдаа уг тусгай зөвшөөрөл эзэмшигчид нөхөн олговор олгоно”. Гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Ц.Сэдванчиг, Ц.Мөнх-Оргил, Л.Гансүх, Н.Ганбямба, Я.Батсуурь нар санал хэлэв.

 
 УИХ-ын гишүүн Ц.Мөнх-Оргилын гаргасан Нөхөн олговор олгох журмыг Засгийн газар тогтооно гэж оруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

  1

Бүгд


13

Гишүүдийн олонхийн саналаар дэмжигдлээ.


3.Төслийн 5.1-ийн “этгээдэд” гэсний дараа “зөрчлийн шинж байдлыг харгалзан” гэж нэмэх, “хүлээлгэх бөгөөд байгаль орчныг нөхөн сэргээх үүргээ биелүүлээгүй этгээдээр байгаль орчинд учруулсан хохирлыг бүрэн арилгуулна” гэснийг “хүлээлгэж, учирсан хохирлыг нөхөн төлүүлнэ” гэж өөрчлөх гэсэн саналыг дэмжиж байгаа гишүүд гараа өргөнө үү.


Дээрх саналтай холбогдуулан УИХ-ын гишүүн Ц.Сэдванчиг санал хэлэв. 
Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

Ашигт малтмалын тухай хуульд нэмэлт оруулах тухай хуулийн төслийн талаар.

 1.Төслийн 1 дүгээр зүйлийг дараахь байдлаар өөрчлөн найруулах: 

“1 дүгээр зүйл. Ашигт малтмалын тухай хуулийн 17 дугаар зүйлийн 17.2.2, 17.3.3, 24 дүгээр зүйлийн 24.5.3 дахь заалтын “газар” гэсний дараа “ашигт малтмал хайх, ашиглахыг хориглосон газар” гэж, 24 дүгээр зүйлийн 24.4.2 дахь заалт, 26 дугаар зүйлийн 26.2.2 дахь заалтын “авсан” гэсний дараа “ашигт малтмал хайх, ашиглахыг хориглосон” гэж тус тус нэмсүгэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

 Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай хуулийг дагаж мөрдөх журмын тухай хуулийн төслийн талаар.

1.Төслийн 1.2 дахь хэсгийн “нөхөх олговор төлөхгүй” гэснийг “байгаль орчны нөхөн сэргээлтийг бүрэн хийлгэж дууссаны дараа нөхөн олговор төлнө” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

 2.Төслийн 2 дугаар зүйлийг хасах.  

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

 УИХ-ын гишүүн Б.Батбаяр, П.Алтангэрэл, Я.Батсуурь, Б.Бат-Эрдэнэ, Ц.Мөнх-Оргил нарын гаргасан зарчмын зөрүүтэй саналын томъёолол.  

1.Төслийн 4.2-ын нутгийн иргэдийн гэснийг орон нутгийн удирдлага болгон нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

2.Дээрх саналтай холбогдуулан Төслийн 4.3-ын хяналтыг гэсний дараа ИТХ-ын шийдвэрээр гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

УИХ-ын гишүүн Б.Бат-Эрдэнэ, Г.Баярсайхан нарын гаргасан зарчмын зөрүүтэй саналын томъёолол.

 Ашигт малтмалын тухай хуульд нэмэлт, өөрчлөлт оруулах тухай хуулийн төслийн  2 дугаар зүйлийн 56.1.3-ын авч гэсний дараа түүнчлэн тусгай зөвшөөрлийг цуцлан гэснийг авч гэсний дараа эсхүл тусгай талбайд ашигт малтмал хийх ашиглахыг хориглох гэж өөрчлөх гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Б.Бат-Эрдэнэ, ажлын хэсгээс Ч.Ариунхур нар тайлбар хийв.

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

УИХ-ын гишүүн Д.Энхбатын гаргасан, Ашиглалтын лиценз бүхий компаниуд нөхөн сэргээлтийн санд төлбөр төлж явах. Санд төлбөр оруулаагүй аж ахуйн нэгжийн лицензийг цуцлах нөхцөлийг ашигт малтмалын хуульд тусгах гэсэн саналыг дэмжиж байгаа гишүүд гараа өргөнө үү.

Дээрх саналыг УИХ-ын гишүүн Д.Энхбат татаж авав.

УИХ-ын гишүүн Ц.Сэдванчиг, Г.Баярсайхан, Б.Бат-Эрдэнэ, Д.Энхбат нарын гаргасан, Байгаль орчинд учирсан хохирлыг нөхөн төлүүлэх нэхэмжлэлийг нутгийн 800-гаас доошгүй иргэний гарын үсгээр гаргаж болно гэж оруулах гэсэн саналыг дэмжиж байгаа гишүүд гараа өргөнө үү.

Дээрх саналыг УИХ-ын гишүүн Ц.Сэдванчиг, Б.Бат-Эрдэнэ нар татаж авав.

УИХ-ын гишүүн Я.Батсуурийн гаргасан, 3.2.Энэ хуулийн 3.1-д заасан газарт шинээр ашигт малтмалын хайгуулын болон ашиглалтын тусгай зөвшөөрөл олгохгүй гэсэн саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

Дээрх саналтай холбогдуулан УИХ-ын гишүүн Ц.Мөнх-Оргил, Я.Батсуурь нар тайлбар хийв.

3.3.Энэ хууль хүчин төгөлдөр болохоос өмнө олгосон тусгай зөвшөөрлийг дараахь байдлаар шийдвэрлэнэ. 

3.3.1.Хайгуулын тусгай зөвшөөрлийг цуцална гэсэн саналыг дэмжиж байгаа гишүүд гараа өргөнө үү. 

Зөвшөөрсөн

14

Татгалзсан

  -

Бүгд


14

Гишүүдийн олонхийн саналаар дэмжигдлээ.

 3.3.2.Ашиглалтын тусгай зөвшөөрлийг ашигт малтмалын тухай хуульд заасны дагуу тогтоосон нөөцийг ашиглаж дуусах хүртэл хугацаанд хуулиар тусгайлан тогтоосон төлбөрийг төлж ашиглалтыг явуулахаар тогтооно гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн П.Алтангэрэл, Л.Гансүх, Д.Энхбат, Х.Наранхүү нар санал хэлж, ажлын хэсгээс Л.Даваацогт тайлбар хийв.

Зөвшөөрсөн

14

Татгалзсан

  -

Бүгд


14

Гишүүдийн олонхийн саналаар дэмжигдлээ.

3.Төслийн 3.5-ын нөхөх олговор төлнө гэснийг нөхөн олговор төлөх бөгөөд холбогдох журмыг Засгийн газар тогтооно гэж өөрчлөх гэсэн энэ саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  -

Бүгд


13

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Я.Батсуурь УИХ-ын чуулганы нэгдсэн хуралдаанд танилцуулахаар тогтов. 

Хуралдаан 15 цаг 40 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ

АЖ АХУЙН БАЙНГЫН ХОРООНЫ

ДАРГА








Б.БАТБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Д.ЭНЭБИШ

        УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ

ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

7 ДУГААР САРЫН 7-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Хуралдаан 15 цаг 00 минутад эхлэв.


Б.Батбаяр: -Байгаль орчин, хүнс, хөдөө аж ахуйн байнгын хорооны өнөөдрийн хуралдааныг нээж байна. Байнгын хорооны гишүүдээс 11 гишүүн ирэхээс одоо 12 гишүүн ирээд байна. Ингээд хуралдаанаа явуулъя. 


Энэ хуралдаанаар Усны сав газар, ойн сан бүхий газарт ашигт малтмал эрэх хайх, ашиглахыг хориглох тухай болон Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийн үргэлжлэлийг хийж байна.

 Байнгын хорооны 7 дугаар сарын 1-ний өдрийн хуралдаанаар санал хураалтын үед үлдсэн зарчмын зөрүүтэй асуудлаар санал хураалт явуулна. 7 дугаар сарын 1-ний хуралдаанаар гишүүд асуух асуултаа асуусан. Саналаа хэлсэн. Ийм учраас шууд санал хураалтанд орно. Ингээд санал хураалтаа явуулъя. 

Энэ хуралдаанаар хэлэлцэж байгаа асуудалтай холбогдуулаад Банзрагч Байгаль орчин, аялал, жуулчлалын яамны газрын дарга, Доржцэдэн Ойн үндэсний хорооны нарийн бичгийн дарга, Бадрах Усны хэрэг эрхлэх газрын дарга, Цэдэнбалжир Усны хэрэг эрхлэх газрын хэлтсийн дарга, Даваацогт ашигт малтмалын газрын геологи, уул уурхайн кадастрын хэлтсийн дарга, Р.Ганхуяг Газрын харилцаа, геодези зураг зүйн газрын кадастрын хэлтсийн дарга ийм хүмүүс оролцож байна.

За ингээд санал хураалтаа явуулъя. Гишүүд анхааралтай сонсож байгаарай. Ажлын хэсэг дээр өчигдөр хураагаад энэ хураалгасан саналыг бол хураалгаж байна. Дэмжигдсэн саналыг бол хураалгаж байна.

1.Төслийн 3 дугаар зүйлд дараахь агуулга бүхий хэсэг нэмэх:

Энэ хуулийн 3.4-т заасан хилийн заагийн гадна үйл ажиллагаа явуулж байгаа тусгай зөвшөөрөл эзэмшигч өөрийн хөрөнгөөр байгаль орчны нөхөн сэргээлт хийж, таримал ой, хиймэл нуур, усан сан байгуулсан бол мөн хуулийн үйлчлэлд хамаарахгүй гэсэн ийм санал байна. Энэ саналыг дэмжиж байгаа гишүүд гараа өргөнө үү.  Эхнийх нь нэг нь. За тоолчих. Ажлын хэсгийн санал. Өчигдөр ажлын хэсгээс дэмжигдсэн. 12-оос 8 байна. Нөгөө хоёрыгоо нэмээрэй.

2.Төслийн 3.5 дахь хэсгийг дараахь байдлаар өөрчлөн найруулах:

3.5.Энэ хуулийн 3.2-т заасны дагуу тусгай зөвшөөрлийг цуцлахдаа уг тусгай зөвшөөрөл эзэмшигчид нөхөн олговор олгоно гэж. Энийг дэмжиж байгаа гишүүд гараа өргөнө үү. 

 
Ц.Сэдванчиг: -Тусгай зөвшөөрөл цуцлахдаа эзэмшигчид нь нөхөн олговор олгоно гэж байгаа юм. Тэгэхээр энийг жаахан тодруулж өгмөөр санагдаад байгаа юм. Чухам юуг үндэслэж энэ нөхөн олговрыг олгох юм бэ. Ашигт малтмалын тухай хуулийн тэдийн тэдийг үндэслэж юм уу, эсвэл одоо тусгай зөвшөөрөл эзэмшигчийн улсын төсөвт төвлөрүүлсэн татварын орлоготой нь холбогдуулах юм уу, эсвэл одоо оруулсан хөрөнгө оруулалтынх нь хэмжээтэй ажлын байрыг бий болгосон хэмжээтэй нь холбогдуулах юм уу, юуг үндэслэж энэ нөхөн олговрыг олгох юм бэ гэдгийг жаахан тодруулж өгч болохгүй юу. Энэ дээр тайлбар өгөөч. 


Б.Батбаяр: -За хэн тайлбарлах вэ.


 Ц.Мөнх-Оргил: -Би санал  хэлчих үү. 

Б.Батбаяр: -За.

Ц.Мөнх-Оргил: -Сэдванчиг гишүүний асууж байгаа гарцаагүй асуух ёстой асуудал л даа. Тэгээд  ийм санал байх юмаа. Сэдванчиг гишүүний асуусан асуултад хариулах замаар нэг талаас, нөгөөтэйгүүр энэ хуулийн заалтыг тодруулах зорилгоор нөхөн олговор олгоно. Нөхөн олговор олгох журмыг Засгийн газар тогтооно гэсэн заалт оруулаад Засгийн газар Иргэний хуулийг үндэслээд, нарийвчлаад яг ямар ямар зүйл, заалтан дээр үндэслэж ямар хэмжээгээр нөхөн олговор олгох вэ гэдгийг бүхэлд нь журамлаад журам гаргачихвал тэр их ойлгомжтой болох юм. Тэгэхгүй яг энэ хуулин дээр болохоор бид нар зөвхөн оруулсан хөрөнгө оруулалтыг нь ч гэдэг юм уу, эсвэл олох гэж байсан ашгийг нь үндэслээд гээд ингээд заачихаар бас их хүндрэлтэй болчих байх. 


Л.Гансүх: -Засгийн газрын журам нь дээр чинь бас нэг байгаль орчинг нөхөн сэргээлт энэ тэрийг энд оруулах уу, эсвэл нөхөн сэргээлтийг татаад үржвэр, нөхөн олговор гэсэн үг нэмэх үү, эсвэл шууд журман дээрээ тэр нь ороод явчих уу. Тийм юм байхгүй юу хуулин дээрээ. Өөрөөр хэлбэл одоо энэ чинь ингэнгүүт чинь эд нар чинь ерөөсөө нөхөн сэргээлт бол ерөөсөө хийгээгүй байгаа шүү дээ. Нөхөн сэргээлт ерөөсөө хийгээгүй байгаа  учраас одоо нөхөн сэргээлтийн зардлыг хасаад нөхөн олговрыг олгоно гэдэг энэ журман дээрээ явсан нь бараг дээр болох байхаа даа.

Б.Батбаяр: -Тийм. Бүгдийг журман дээрээ хийсэн нь дээр. Ерөөсөө журмаараа зохицуулна гээд хуулиндаа оруулчихъя тэгэх үү. Тиймээ. Засгийн газрын. За Ганбямба гишүүн.

Н.Ганбямба: -Засгийн газар ямар саналтай байгаа юм бэ. Нөхөн олговор олгох тийм тооцоо нь хэр гарсан юм. Одоогийн яг бид нарын гаргах гэж байгаа хуулиар хичнээн компаний, хичнээн нөхөн олговрын тооцоо байгаа, эх үүсвэр талын юм нь хамгийн гол шүү дээ. Хууль батлахдаа нэг биелэгдэхгүй хууль баталлаа гэж бид нар шүүмжлэхгүйгээр Засгийн газартай санал солилцсон юм байгаа юм уу.

Хоёрдугаарт нь саяын тэр журмаар журамлах юм бол харин сая Мөнх-Оргил гишүүний хэлдгээр энэ томъёоллоо жаахан өөрчлөөд тиймээ Засгийн газрын журмаар зохицуулах маягаар хуулийн заалт болгож өгч байна. Хамгийн гол нь хичнээн компанид одоо бид нарын гаргах гэж байгаа хуулийн хүрээнд хичнээн компанид хичнээн нөхөн олговор олгогдох тооцоо байна гэдэг чинь тооцогдохгүйгээр хууль батлагдаж болохгүй. Одоо бид нар бол энэ улсуудаасаа асуудаг шүү дээ. Ашигт малтмалынхан өнөөдөр байхгүй байх шиг байна. 

Б.Батбаяр: -Байна байна.

Н.Ганбямба: -Ашигт малтмалынхан хэлэхээр, үгүй ээ наадах юу чинь тогтоогдоогүй байгаа учраас бид нар хэдэн аж ахуйн нэгжийг гаргах боломжгүй байна гэсээр байгаад өнөөдрийг хүрчихээд байж байгаа. Тэгэхээр зэрэг энэ нөхөн олговрын хэмжээ тодорхой болж байж хууль батлагдах ёстой. 

Л.Гансүх: -Би нэг юм хэлчихье. Би бол Засгийн газрын өмнөөс биш өөрийнхөө бодож байгааг яг салбарын хүрээнд хэлээдэхье. Яг энийг чинь түрүүчийн хурал дээр ярьсан шүү дээ. Бид нар энэ нөгөө координатаа хүртэл тогтоох гээд өдий болтол ярьж байгаа шүү дээ. Нөхөн олговор ярих юм бол эхлээд чи компаниудаас эхлээд юу хүсч байгаагий нь авна. Өөрөөр хэлбэл компани чинь тэгэхээр балансаа гаргана. Компани баланс гаргахын тулд хичнээн хугацаа зардаг билээ.  Гэтэл энэ чинь зөвхөн одоо энэ 2009 оны баланс биш бүх нийт гарсан зардал, тэгээд хорогдол юмаа тооцно. Тэгэхээр өөрөөр хэлбэл энэ чинь өөрөө тусгай ажлын хэсэг гаргаад хоорондоо яриад явах ёстой байхгүй юу.

Хоёрдугаарт ямар ч мундаг аж ахуйн нэгж байгаад тухайн үед улсад хэдэн тэрбум төгрөг, нэг тэрбум төгрөгийн орлого оруулсан байя, тэрбумаас илүү оруулсан нь уул уурхайн алтны юм нэг их байх ч үгүй байх бараг. Тэр тэрбум төгрөгөөр чинь байтугай 100 тэрбум төгрөгөөр нэг шинэ ширгэсэн горхийг буцааж сэргээж чадахгүй шүү дээ. Тийм учраас өнөөдөр хэдүүлээ энийг тогтвортой том уул уурхай хөгжүүлэх чиглэлээр явуулах учраас энэ одоо компаниудыг зогсоох тал дээр нь явъя. 

Н.Ганбямба: -Тэгэхдээ иймэрхүү харанхуй баталж болохгүй байгаа юмаа. Одоо Гансүх сайдын хэлж байгаа бол.

Л.Гансүх: -Хэрвээ тэгэх юм бол… 

Н.Ганбямба. -Одоо Гансүх сайдын хэлж байгаа бол ямар ч багцаагүй байж байна шүү дээ. Энэ чинь олон жилийн дараа тодорхой гарч ирнэ гээд. Тэгээд энэ хууль чинь хэрэгжихгүй юм болно шүү дээ. Маш их нөхөн олговор олгогдох боллоо гээд гараад ирвэл яах юм. 

Ц.Мөнх-Оргил: -Тодотгож хэлэхэд Ганбямба гишүүн ээ, өчигдөр ажлын хэсэг хуралдаад ерөөсөө энэ хууль санаачлагчдын хуулийн ерөнхий санаа нь зөв юм. Харин ашиглалтын лицензтэй өнөөдөр үйл ажиллагаа явуулж байгаа 63 аж ахуйн нэгжийг шууд нэг дор үйл ажиллагаагий нь зогсоох нь хүндрэлтэй юмаа. Тийм учраас одоо ажлын хэсгээс бид нар энэ санал хураалтуудын дараа дахиж санал оруулаад шууд аж ахуйн үйл ажиллагаанууд, ашиглалтын лицензтэй явж байгаа аж ахуйн нэгжүүдийн үйл ажиллагааг зогсоохгүйгээр хууль номын дагуу нөхөн сэргээлтийг хийгээд байгаль орчинд халгүй, технологи сайтай уурхайнуудын үйл ажиллагааг үргэлжлүүлье. 

Гэхдээ байгаль орчинд хортой үйл ажиллагаа явуулж байгаа гэдгийг нь ойлгоод, газрын төлбөр, усны төлбөрийг нь өндөр тогтооё гэсэн ийм бодлого баримталж байгаа юм. Ганбямба гишүүнээ. Тэгэхээр саяын таны ярьж байгаа нөхөн төлбөрийн асуудал чинь хамаагүй багасаад явчихна. Энэ дээр санал хураагаад явчих юм бол тэр тооцооны асуудал багасна. Ер нь бол мэдээж тооцоогий нь гаргаж байж л яах нь зүйтэй. Гэхдээ яг энэ зохицуулж байгаа харилцааныхаа онцлогоос шалтгаалаад тэр болгон мэргэжлийн нөхдүүд ч тэр, бид хууль санаачлагч бид тэр нөхөн олговрын бүрэн хэмжээг гаргаж чадахгүй нэлээн хэдэн жил болно.

Л.Гансүх: -За ганцхан санал хэлээдэхье. Яг энэ дээр Ганбямба гишүүнээ ийм юм байх ёстой байхгүй юу. Одоо бид нар энэ хуулийн хэрэгжилтийг бол хууль батлагдсан өдрөөс эхэлнэ. Энэ юу вэ гэхээр ашиглалтын лиценз аваагүй бүх юмнууд зогсоно гэсэн үг. Ашиглалтыг  хийж байгаа тэр 63 аж ахуйн нэгжүүд дээр хугацаа тавьж өгөх хэрэгтэй. 2012 он гэдэг юм уу, 2011 оны 1 дүгээр сарын 1 гэхэд бүх юмыг дуусгасан байх ёстой ч гэдэг юм уу. Тийм батлагдсан нөөцөө ашиглаж дуусаад тэр чинь нөгөө уул уурхайн салбарын зөвлөлөөр нөөц батлагдсан байгаа шүү дээ. Тэрнийхээ хүрээнд ажиллаад дуусах ёстой гэсэн санаа.

Ц.Мөнх-Оргил: -Энэ дээр 3.5 дээр ингээд нөхөн олговор олгоно. Нөхөн олговор олгох журмыг Засгийн газар тогтооно гээд санал хураалгаад өгөөчээ гэсэн хүсэлт байна.

Б.Батбаяр: -Та саналаа бичээд өгчих саналын томъёоллоо.

Я.Батсуурь: -Ганбямба гишүүний хэлсэнтэй холбогдуулаад ажлын хэсгээс товчхон мэдээлэл хийчихье. Өчигдөр, ер нь бид нар 6-7 удаа хуралдлаа л даа. Ерөнхийдөө бас энэ координацыг нь гаргах, усны сан, ойн сан гэдгийг гаргах талаар техникийн чанартай  нэлээд их ажлыг манай ажлын хэсгийнхэн холбогдох агентлагийнхан олон хоногоор хийсэн. Тэгээд ерөнхийдөө явж явж 5000 гаруй лицензээс хоёр зуун наян хэдэн лиценз энд хамрагдаж байна яг одоо бидний тогтоосон хуулийн төслийн хүрээнд бол. Үүнээс 209 нь хайгуулын лиценз, жаран хэд нь болохоор ашиглалтын лиценз байгаа юм. Ер нь ажлын хэсэг дээр санал нэгтэй тохирсон нэг дүгнэлт бол одоо үүнээс хойш энэ одоо усны сан, ойн сан газарт ямар нэгэн байдлаар лиценз олгохгүй, энэ бол нэгдүгээрт 100 хувь бүгдээрээ санал нэгтэй энэ дээр тохирсон байгаа. 

Хоёрт нь бол 200 гаруй тэр хайгуулын лицензийг цуцлах асуудал дээр ерөнхийдөө бас санал нэгдсэн байгаа. Хамгийн сүүлчийн гол асуудал бол одоо ашиглагдаж байгаа үйл ажиллагаа явуулж байгаа 68 А лиценз тусгай зөвшөөрөл энэн дээр өнөөдөр хэдүүлээ нухацтай ярина. Ерөнхийдөө бол Мөнх-Оргил сайдын сая гаргаж байгаа санал дээр энийг тусгай журмаар зохицуулъя, энэний үйл ажиллагааг үргэлжлүүлье гэсэн иймэрхүү асуудлыг бид нар ажлын хэсэгт оруулж байгаа юм.

Б.Батбаяр: -Баярлалаа. Одоо ингээд саналаа хураалганаа. Тэгэхээр саяын асуултаар 2 дахь санал хураалт шүү дээ. Төслийн 3 дахь  хэсгийг дараахь байдлаар өөрчлөн найруулах гэж би түрүүн уншсан. 3.5-ын энэ хуулийн 3.2-т заасны дагуу тусгай зөвшөөрлийг цуцлахдаа уг тусгай зөвшөөрөл эзэмшигчид нөхөн олговор олгоно гээд нэмээд Мөнх-Оргил гишүүний саналаар нөхөн олговор олгох журмыг Засгийн газар тогтооно гээд ингээд санал хураалгачих уу. За Энийг дэмжиж байгаа гишүүд гаргаа өргөчих. 13-аас 12. 

Гурав дахь санал хураалт. Төслийн 5.1-ийн этгээд гэсний дараа зөрчлийн шинж байдлыг харгалзан гэж нэмэх. Хүлээлгэх бөгөөд байгаль орчныг нөхөн сэргээх үүргээ биелүүлээгүй этгээдээр байгаль орчинд учруулсан хохирлыг бүрэн арилгуулна гэснийг хүлээлгэж, учирсан хохирлыг нөхөн төлүүлнэ гэж өөрчлөх. Энэ саналыг дэмжиж байгаа гишүүд гараа өргөе. За Сэдванчиг.

Ц.Сэдванчиг: -Энэ байгаль орчинд учруулсан хохирлыг нөхөн төлүүлнэ гэсэн бас нэг ерөнхий заалт болчихоод байгаа юм. Нөхөн төлүүлэх нэхэмжлэгч нь хэн юм бэ гэдгийг зааж өгөхгүй бол энэ болохгүй санагдаад байгаа юм. Хуулийн ийм ерөнхий заалт ерөөсөө хэрэгждэггүй. 

Б.Батбаяр: -Энэ чинь нэхэмжлэгч нь Засгийн газар шүү дээ өөр хэн нэхэмжлэх юм. Тэр чинь ойлгомжтой шүү дээ. 

Ц.Сэдванчиг: -Тэгээд Засгийн газар одоо хохирол учруулсан хүн бүхнээс ингээд нэхэмжлээд байх юм уу. Энэ хэрэгждэггүй л ажил шүү дээ. 

Б.Батбаяр: -Засгийн газар тэгэлгүй яахав энэ чинь. Юун төлөө Засгийн газар байгаа билээ. Нэхэмжлэх журмыг нь тогтоож байна. Өөрөө хуулиа биелүүлэх ёстой. Хууль биелүүлэх үүргийг Засгийн газар л хүлээнэ шүү дээ. 

Ц.Сэдванчиг: -Тэгвэл энийг их тодорхой зааж өгье л дөө.

Б.Батбаяр: -Засгийн газар тэртээ тэргүй тодорхой, ойлгомжтой асуудал.

Ц.Сэдванчиг: -Тэгээд тэр чинь хэн байгаа юм бэ, ерөөсөө нэхэмжилдэггүй шүү зүгээр ингээд хаячихдаг. Ийм хохирол учирчихлаа. Ийм хэмжээний хохирлыг нөхөн төлж өг, хохиролгүй болгож өг гээд нэхэмжлэл ерөөсөө Засгийн газар гаргадаггүй шүү. Засгийн газар нэхэмжлээд тэгээд хохироочихсон. 

Б.Батбаяр: -За болно. Заавал тэгж тодотгохын хэрэг байхгүй. За 2 хураалгая. За ойлголоо. 

Ц.Сэндванчиг: -Нэхэмжлэгч нь хэн юм бэ, хариуцагч нь хэн юм бэ гэдгийг тодорхой болгож өгөхгүй бол Сангийн яам, Засгийн газар ерөөсөө ил тодорхой хохирол учирсан байхад шүүхэд нэхэмжлэл гаргадаггүй. Ийм тодорхой жишээнүүд бий. Орон нутгийн Засаг дарга, Иргэдийн хурал гэж хуулинд байдаг юм билээ. Иргэний тухай хуулинд. Тэд нар нэхэмжилдэггүй, ерөөсөө өөрсдөө ингээд зөвшөөрлийг нь олгоод өгчихдөг. Нэгэнт зөвшөөрлийг нь өгөөд олгосон учраас шүүхэд нэхэмжлэл гаргаж чаддаггүй. Үндсэндээ тэр чинь хуйвалдааны шугамаар яваад байна шүү дээ. Тийм учраас хариуцагч, нэхэмжлэгч нь хэн байх юм бэ гэдгийг их тодорхой зааж өгөхгүй бол энэ хий хоосон ерөнхий заалт болчих гээд байгаа юм.

Б.Батбаяр: -За тэгвэл ингэе, саяын саналыг дэмжиж байгаа гишүүд гараа өргөнө үү. 13-13. Тэгэхээр энэ босоо санал болчихлоо. Ингээд болчихлоо.

Ашигт малтмалын тухай хуульд нэмэлт оруулах тухай хуулийн төслийн талаар.

1.Төслийн 1 дүгээр зүйлийг дараахь байдлаар өөрчлөн найруулах. 

1 дүгээр зүйл. Ашигт малтмалын тухай хуулийн 17 дугаар зүйлийн 17.2-ын 2, 17.3.3, 24 дүгээр зүйлийн 24.5.3 дахь заалтын газар гэсний дараа ашигт малтмал хайх, ашиглахыг хориглосон газар гэж. 24 дүгээр зүйлийн 24.4.2 дахь заалт, 26 дугаар зүйлийн 26.2.2 дахь заалтын авсан гэсний дараа ашигт малтмал хайх, ашиглахыг хориглосон гэж тус тус нэмсүгэй. Энэ асуудал дээр санал хураая. Энэ дээр дэмжиж байгаа гишүүд гараа өргөе. 13-13. 

Усны сав газар Ойн сан бүхий газар ашигт малтмал эрэх, хайх, ашиглахыг хориглох тухай хуулийг дагаж мөрдөх журмын тухай хуулийн төслийн талаар.

1.Төслийн 1.2 дахь хэсгийн нөхөх олговор төлөхгүй гэснийг байгаль орчны нөхөн сэргээлтийг бүрэн хийлгэж дууссаны дараа нөхөн олговор төлнө гэж өөрчлөх. Энэ санал дэмжигдэх юм байгаа биз дээ. Байгаль орчныг бүрэн сэргээсний дараа төлнө гэж байна шүү дээ төлүүлнэ.  13-13.

2.Төслийн 2 дугаар зүйлийг хасах. Энэ ямар зүйл байсан юм бэ. Энэ шилжүүлчихсэн юм уу, энэ тэгвэл хэрэггүй юу. За тэгвэл энэ нэгдүгээр санал хасагдаж байгаа юм байна. За тэгвэл энэ төслийн 2 дугаар зүйлийг хасах гэдэг дээр дэмжиж байгаа гишүүд гараа өргөнө үү 13-13.

За ингээд Батбаяр, Алтангэрэл, Батсуурь, Бат-Эрдэнэ, Мөнх-Оргил нарын зарчмын зөрүүтэй санал байна. Энэ саналаар санал хураалгая.

1.Төслийн 4.2-ын нутгийн иргэдийн гэснийг орон нутгийн удирдлага болгон нэмэх. Иргэдийн гэсний дараа гэж байгаа юм уу. За редакцийг нь хийчих байлгүй дээ. Одоо энэ чинь дахиад л юу яана шүү дээ. Уул нь энэ буруу л юм байгаа юм. Хууль санаачлагчид нь өөрсдөө энэ хуулиа ингэж яагаад  байдаг.

1.Төслийн 4.2-ын нутгийн иргэдийн гэснийг орон нутгийн удирдлага болон гэж нэмэх. Энэ саналыг дэмжиж байгаа гишүүд гараа өргөе. 13-13.

2.Дээрх саналтай холбогдуулан төслийн 4.3-ын хяналтыг гэсний дараа ИТХ-ын шийдвэрээр гэж нэмэх. Энэ саналыг дэмжиж байгаа гишүүд гараа өргөнө үү. 13-13. За энэ санал дууслаа.

Бат-Эрдэнэ гишүүн, Баярсайхан гишүүн нарын зарчмын зөрүүтэй санал. Ашигт малтмалын тухай хуульд нэмэлт, өөрчлөлт оруулах тухай хуулийн төслийн  2 дугаар зүйлийн 56.1.3-ын авч гэсний дараа түүнчлэн тусгай зөвшөөрлийг цуцлан гэснийг авч гэсний дараа эсхүл тусгай талбайд ашигт малтмал хийх ашиглахыг хориглох гэж өөрчлөх. Энийгээ тайлбар хийх үү энэ дээр. Энэ чинь ерөөсөө ойлгогдохгүй байна. Энэ чинь 4.3 юу юу ч гэнэ вэ.

Б.Бат-Эрдэнэ: -Бид нарын гаргасан саналыг хууль санаачлагчдын гаргаад байгаа гэдгийг болиод зүгээр ажлын хэсэг гээд оруулчих тэгвэл.

Б.Батбаяр: -Ажлын хэсэг өчигдөр хуралдчихсан, хуралдаад саналаа хураачихсан.

Б.Бат-Эрдэнэ: -Үгүй ээ, ажлын хэсгийн санал гээд оруулчих л даа тэгвэл. 

Б.Батбаяр: -Одоо юу, за тэгвэл ажлын хэсэг.

Б.Бат-Эрдэнэ: -Ариунхураа чи тэрийг тайлбарлаад өгчих л дөө.

Б.Батбаяр: -За энэ дээрээ тэгвэл биччих ажлын хэсгийн санал гээд. За энийгээ тайлбарла.

Ч.Ариунхур: -56.1 гэдэг заалт нь төрийн захиргааны байгууллага тусгай зөвшөөрлийг дараахь үндэслэлээр цуцална гэсэн заалт байгаа. Энэн дээр өргөн барьсан төсөл дээр тусгай зөвшөөрлийг цуцлах үндэслэл гээд шаардлага хангахгүй болсон бүрэн төлөөгүй, төлбөр бүрэн төлсөн гэсний дараа тусгай зөвшөөрлийг цуцлан гэж нэмж байгаа юм. Тэгэхээр тусгай зөвшөөрлийг дараахь үндэслэлээр цуцална. Тусгай зөвшөөрлийг цуцалсан бол цуцална гэж болчихоод байгаа юм. Тэгэхээр хориглосон газраа цуцлаад нөхөн олговор олгоно гэдэг санааг нэмэхэд бол хориглож хориглосон газрыг нэмж байгаа юм. Ашигт малтмалын хуулин дээр ингэж нэмж байгаа юм.

Б.Батбаяр: -Энэ саналыг дэмжиж байгаа гишүүд гараа өргөе. Саяын саналыг дэмжиж байгаа гишүүд гараа өргөнө үү. 13-13. Энэ санал орлоо.

За Энхбат гишүүний санал. Ашиглалтын лиценз бүхий компаниуд нөхөн сэргээлтийн санд төлбөр төлж явах. Санд төлбөр оруулаагүй аж ахуйн нэгжийн лицензийг цуцлах нөхцөлийг ашигт малтмалын хуульд тусгах. Энэ чинь одоо тэгээд юу гэсэн үг вэ. Энийг Энхбат гишүүн тайлбарлах уу.

Д.Энхбат: -Ер нь бол эцсийн эцэст хамгийн чухал асуудал бол нөхөн сэргээлтийн тухай бид нар байнга яриад байгаа юм. Нөхөн сэргээлтийг хийх ганцхан механизм бол бусад орнуудад үнэхээр нөхөн сэргээлтийн фондыг жил болгон үүсгэж явдаг. Тэр фондыг үүсгээгүй аж ахуйн нэгжүүдийг бол шууд тусгай зөвшөөрлийг нь цуцлах ёстой байхгүй юу. 

Б.Батбаяр: -…урьдчилан авна гэсэн заалт байгаа шүү дээ.

Д.Энхбат: -Харин тийм. Тэрийг 100 хувь л болгож байгаа байхгүй юу. Тийм, нөхөх бүрэн эрхтэй.

Б.Батбаяр: -Тэрийг ашигт малтмалын хуулин дээр ярина уу гэхээс энэн дээр яриад хэрэггүй байхгүй юу. Энэ бол утгагүй шүү дээ зүгээр л нэг төлбөр төлнө, төлбөр төлж явах энэ тэр ингэхээр чинь энийг яах юм бэ тэгээд. Та энийгээ татаж ав тэгэх үү. Энэ дэмий. Энэ  чинь яг энэ хуулин дээрээ Ашигт малтмалын хуулин дээр өөрчлөлт оруулж тусгах гэж байна шүү дээ. Тэр хуулиндаа л тусга. Тэгэхгүй бол энэ дээр бол дэмий. Энийгээ та татаад авчих.

Д.Энхбат: -За тэгье.

Б.Батбаяр: -Сэдванчиг, Баярсайхан, Бат-Эрдэнэ, Энхбат гишүүдийн санал байна. Байгаль орчинд учирсан хохирлыг нөхөн төлүүлэх нэхэмжлэлийг нутгийн 800-гаас доошгүй иргэний гарын үсгээр гаргаж болно гэж оруулна гэж байна. Энэ саналыг дэмжиж байгаа гишүүд гараа өргө. За тайлбарла, ямар ач холбогдолтой юм Сэдванчиг гишүүн тайлбарла.

Ц.Сэдванчиг: -Тэгэхээр хуулийн 5.1 дэх заалтад хохирлыг нэхэмжлэгч нь хэн юм бэ гэдэг нь тодорхойгүй байгаа юм. Батбаяр даргын ярьж байгаагаар бол Засгийн газар гэж яриад байгаа юм л даа. Засгийн газар ерөөсөө нэхэмжлэл гаргадаггүй шүү. Энд төсвийн хөрөнгөөр хийгдэж байгаа хөрөнгө оруулалтын ажлууд ерөөсөө төр тодорхой хохирсон байхад Засгийн газар, Сангийн яам ерөөсөө нэхэмжлэл гаргадаггүй. Эзэнгүй болчихдог. Тийм учраас наадахыг чинь давхар эзэнтэй болгох гээд байгаа юм. Яг мэдэж байгаа нь нутгийн иргэд шүү дээ. Нутгийн иргэд тодорхой мэдэж байгаа. 

Б.Батбаяр: -Хууль биш болно шүү Сэдванчиг гишүүнээ. Ийм болохгүй байхгүй юу. Сэдванчиг гишүүн ээ татаж ав, наадах чинь ёстой болохгүй. Наадах чинь Их Хурал дээр бүр бөөн юм болно. Наадах чинь хууль нөгөө энэ гадаа жагсаж, гольдрилоороо явах гэхээр чинь эд нар чинь ийм зарчмын зөрүүтэй санал гаргаад байхаар би яах юм бэ. Ийм юм гаргаад байхад. Та нар саналаа л хураалга. Өөр яах юм бэ. 

Б.Бат-Эрдэнэ: -Батбаяр даргаа та тэгж болохгүй. Наадуул чинь байна шүү дээ… гаргаснаа гэхээсээ илүү сая Сэдванчиг, Энхбат гишүүн хоёрын санал орлоо. Бусад нь бол дандаа өчигдрийн ажлын хэсгээс үлдсэн найруулгаар наадах чинь яг оруулах ёстой энэ хуулийг хэлэлцэж бид нар гаргаж өгсөн тэр санал оруулж байгаа болохоос биш. Сая энэ хоёроо хоёулангий нь татаад авчихлаа. Тэгээд одоо битгий тэгээд дайраад бай.

Б.Батбаяр: -За тэгвэл ингээд татаад авч байгаа бол ингээд боллоо. Санал хураалт дууслаа. 

Я.Батсуурь: -Миний санал байгаа дараа нь.

Б.Батбаяр: -Ямар санал байгаа юм бэ?

Я.Батсуурь: -Өчигдөр ажлын хэсэг дээр нэг асуудал нээлттэй үлдсэн юмаа гишүүд ээ. Би түрүүн тайлбарласан тиймээ. Ерөнхийдөө энэ явц маш хүнд байсан. Асар их агентлагууд олон хоног ажилласан. Усны сан, Ойн сан гэдгийг техникийн юуг тодорхойлоход олон цаг зарцуулсан, олон хүн ажилласан. Явж явж тиймээ одоо тэр хоёр зуун наян хэдэн лиценз дээр бид нар сүүлдээ тулаад ажиллаад байгаа ерөөсөө. Хэрэв одоо энийг жаахан хэтэрхий хавтгайруулах юм бол Монгол Улсад уул уурхай хөгжихөөргүй байдалд хүрэх гээд болдоггүй. Улс орон маань уул уурхайд тулгуурлаж хөгжинө гэж байгаа учраас энийг жаахан хумисан, хүрээгий нь багасгасан. Тэгээд би түрүүнд хэлсэн тиймээ. Хайгуулын лицензийг дахиж олгохгүй гэдгийг нэгдүгээрт хатуу тогтсон. 

Хоёрдугаарт одоогийн байгаа тэр одоо энд хамрагдсан 208 лицензийг хүчингүй болгоё гэдгийг тогтсон. Гурав дахь одоо бидний өнөөдөр нээлттэй үлдсэн асуудал бол тэр 60 хэдэн А лицензийн асуудал байгаа. Энийг яаж шийдвэрлэх вэ гэдэг дээр. Энэн дээр одоо ерөнхийдөө нэг түрүүнд Мөнх-Оргил гишүүн ч хэлсэн шүү дээ. Засгийн газрын тусгай журмаар зохицуулъя гэж. Үүнтэй холбоотойгоор хуулийн төсөлд ийм нэг саналыг одоо би нэг томъёолол гаргасан юм тэд нар. Энэ асуудлаараа санал хураалгамаар байна.

Ц.Мөнх-Оргил: -Байнгын хороогоор хууль санаачлагчид хагалуулах гээд байгаа гол асуудал энэ л дээ. Одоо өргөн барьсан хуулиараа ашиглалтын лицензийг байгаагаар нь цуцална гэсэн заалт явж байгаа шүү дээ. Тэрийгээ бүх 68 лицензийг цуцлахгүйгээр хууль номын дагуу нөхөн сэргээлтээ хийгээд явж байгаа технологи сайтай аж ахуйн нэгжүүдийн үйл ажиллагаагий нь үргэлжлүүлье. Одоо батлагдсан нөөцөө ашиглаж дуусах хүртэл хугацаанд үйл ажиллагаагий нь явуулахыг нь зөвшөөрье. Гэхдээ улс газрын төлбөрөө нэмэгдүүлж авъя гэсэн ийм санал байгаа. Энийг байнгын хороо дэмжээд хагалаад өгчих юм бол энэ ажлын хэсгийн саналаар санал хураачихвал.

Б.Батбаяр: -За болно. За ойлголоо.

Я.Батсуурь: -Өнөөдөр санал хураалгая гээд одоо ажлын хэсэгт нөгөө улсууд үүрэг өгөөд явуулсан. Өнөөдөр боловсруулаад ирсэн байна.

Б.Батбаяр: -Тэгэхээр ийм байнаа.

Я.Батсуурь: -68-ын асуудлаар одоо.

Б.Батбаяр: -Усны сав, ойн сан бүхий газарт ашигт малтмал эрэх, хайх ашиглахыг хориглох тухай хуулийн төслийн талаар гаргасан зарчмын зөрөөтэй саналын томъёолол. 

1.Төслийн 3.2 дахь хэсгийг дараахь байдлаар өөрчлөн найруулах.

 
3.2.Энэ хуулийн 3.1-д заасан газарт шинээр ашигт малтмалын хайгуулын болон ашиглалтын тусгай зөвшөөрөл олгохгүй. Энийг дэмжиж байгаа гишүүд гараа өргөнө үү. 100 хувь дэмжиж байна. 13-13.

3.3.Энэ хууль хүчин төгөлдөр болохоос өмнө олгосон тусгай зөвшөөрлийг дараахь байдлаар шийдвэрлэнэ. 

3.3.1.Хайгуулын тусгай зөвшөөрлийг цуцална. За энэ дээр. 14-14.

3.3.2.Ашиглалтын тусгай зөвшөөрлийг ашигт малтмалын тухай хуульд заасны дагуу тогтоосон нөөцийг ашиглаж дуусах хүртэл хугацаанд хуулиар тусгайлан тогтоосон төлбөрийг төлж ашиглалтыг явуулахаар тогтооно. 

П.Алтангэрэл: -Яг ийм заалт орчих юм бол наад хууль чинь байгаад ч хэрэггүй шүү дээ. Тэгээд яах юм бэ наадахыг чинь тэгээд тэр нөөцийг нь дуустал ашиглана гээд л тэрэн дээр нь бөөн арын хаалга яваад л, бөөн лобби яваад тэгээд нөгөөтөх нь ашиглагдаад байж л байдаг. Энэ хууль гарахын хэрэг ерөөсөө байхгүй болчихож байгаа юм. Ийм заалт байх юм бол ийм хууль батлах гэж бид нар яриад ч хэрэггүй. 

Л.Гансүх: -Би бол зарчмын саналтай байна. 2012 он ч юм уу хугацаа тавьж өг. Тэр хугацаанд энийгээ ашиглаж чадна гэвэл…

П.Алтангэрэл: -Харин хугацаа тавьж өгч болно. Эсвэл Засгийн газар тэрийг  шийд гээд орхих хэрэгтэй шүү дээ. 

Б.Батбаяр: -За хугацаа тавья тэгвэл. Хугацаа тавих нь зөв. Хэнд санал байна. Хугацаа тавья гэсэн. Санал хураалт явуулъя. Саяын 3.3.2-т хугацаа тавья гэдэг Гансүх гишүүний саналыг дэмжиж байгаа гишүүд гараа өргөе. 100 хувь дэмжиж байна.

Л.Гансүх: -2012 он ч гэдэг юм уу. Тэгэхдээ.

Б.Батбаяр: -За хугацааг хэдээр вэ. За Энхбат гишүүн.

П.Алтангэрэл: -Наадахыг чинь хуулиар бид нар хугацаа зааж өгч болохгүй шүү дээ. 

Л.Гансүх: -Яагаад болдоггүй юм.

П.Алтангэрэл: -Тэр чинь одоо янз бүрийн нөхцөл байдалтай ашиглагдаж байгаа уурхай байгаа шүү дээ. Тийм.

Б.Батбаяр: -Сая санал хураалгасан шүү дээ хугацаа тавья гэдэг дээр.

Д.Энхбат: -Би энэ дээр зарчмын юм хэлье.

П.Алтангэрэл: -Нөхцөл байдлаа тогтоож байгаа Засгийн газар тэрийг шийдчихдэг тэр эрхийг нь л. 

Б.Батбаяр: -За уучлаарай. Сая санал хураагаад шийдчихсэн хугацаа тавья гэдгийг. Одоо хугацааны за Энхбат гишүүн саналаа хэл.

Д.Энхбат: -Би ингэж бодож байна. Энэ бол яг уул уурхайг хөгжүүлэх бодлого байсан бол мэдээжийн хэрэг технологи бүх зүйлүүдийг бид нар тооцох ёстой. Гэтэл энэ уул уурхайг энэ салбар нутагт зогсоох тухай ярьж байгаа шүү дээ. Тийм учраас миний бодлоор яг үнэхээр энэ дээр хатуу хугацаа, 4 жил ч юм уу, 5 жил тавих ёстой. 

Б.Батбаяр: -За хэд гэж байгаа юм бэ таны санал.

Д.Энхбат: -За 2012 он, З жил. Энэ 3 жилийн хугацаанд дуусгах гэж. 

Б.Батбаяр: -За Энхбат гишүүний санал З жил.

Л.Гансүх: -Ийм байгаа шүү дээ. Бид нар бол яг түрүүний Энхбатын хэлдэг логик нь өөрөө бид нарын энэ хуулийн гол мөн чанар байхгүй юу. 

Д.Энхбат: -Уурхайнуудыг хаах… 3 жилийн дотор.

Л.Гансүх: -Юу вэ гэхээр өнөөдөр бид нар яахав үнэхээр бид нарыг өнөөдрийг болтол ажлын байр гаргаад, алт гаргаад эдийн засгийн тодорхой валютын нөөц бүрдүүлээд… тэр уурхайныхан баярлаж байна. Тэгэхдээ өнөөдөр бид нарт онцгой хүндрэл учирчихаад байгаа байхгүй юу. Жишээлбэл одоо уур амьсгалын өөрчлөлтөөс болоод сүүлийн 50 жилийн уур амьсгалын өөрчлөлт дэлхийнх 0.74 градуст хийсэн байхад манайх 2.1 градус гээд З дахин их байгаа гээд яриад байгаа. 

Дээр нь юу вэ гэхээр өнөөдөр манай цөлжилтийн нийт газар нутгийн 80 хувь бол ямар нэгэн хэмжээгээр цөлжилтөд автчихаад байна гэх мэтчилэн. Тэгэхээр энэ чинь юу вэ гэхээр ерөөсөө усны эх, ойн сангаа л хамгаалах асуудал нэг номер байхгүй юу. Өнөөдөр бид нар хуучин гавьяа байгуулсан компанидаа баярлалаа гэж хэлээд за яахав өнөөдөр тас гээд зогсоохгүй, З юм уу 4, хугацаа заагаад өгье, энэ хугацаанд та нар үлдсэнээ ашиглаж чадвал чад, үгүй бол уучлаарай монголын тэр байтугай дэлхийн эрх ашиг байнаа уучлаарай. Та нар өөр газар ашиглаачээ гэж байгаа байхгүй юу. Тийм учраас хугацаагаа зааж өгье. Би тэгээд яг 12 он гээд л заачихъя. 2012 оны 12 дугаар сарын 31 гээд заачихъя.

Б.Батбаяр: -За Наранхүү гишүүн.

Х.Наранхүү: -…З жилийн хугацаанд зарим үйлдвэрүүд хаагдах боломжтой, зарим нь боломжгүй ч байж магадгүй л дээ. Тийм учраас Засгийн газар энэ асуудлаа уг нь хугацаагий нь Засгийн газар тогтоох гэдэг нь орох нь зүйтэй байх уурхайн хувьд. Ухаандаа Эрдэнэтийг өнөөдөр хаа гэх юм бол З жилийн дотор Эрдэнэт хаагдаж чадахгүй шүү дээ жишээлбэл. Үгүй ээ, зүгээр би одоо өнөөдөр хангайн бүсэд том том үйлдвэрүүд байгаа л даа. 

Л.Гансүх: -Жишээлбэл уул уурхайнхнаас асууя. Яг энэ бүсэд байгаа хамгийн том уурхайгаас хэлээтэх. 3-4-ийг.

Л.Даваацогт: -Гол мөрний усны эх тэгээд дээр нь ойн сан гэдэг хоёр томъёоллоор хилийн заагийг нарийвчлан тогтоогоогүй хэдий ч электрон зураг  бол манайд ирчихсэн байж байгаа. Электрон зургийг нь зуун мянганы нарийвчлалтай масштаб бүхий зураг дээр геологи уул уурхайн кадастрын зурагтай давхцуулаад буулгахад өнөөдрийн байдлаар стратегийн ерөнхий 68 ашиглалтын тусгай зөвшөөрөл байгаа. Тэрэн дотор томоохон компаниудаас дурдах юм бол Бороо гоулд, Синтара гоулд, Монгол газар, Гачуурт, Алтан дорнод монгол тэргүүтэй компаниуд бол байна. 

Л.Гансүх: -За чи тэгээд яг тэрийгээ нэг нэгээр нь хэлчих.

Л.Даваацогт: -Стратегийн ордуудыг тусгайлан би шүүж үзэж байгаа 15 ордыг батлагдсан. Тэгэхээр сая Наранхүү гишүүний ярьдаг Эрдэнэтийн үйлдвэр бол ойн сантай хэсэгчлэн давхацсан байж байгаа энэ стратегийн орд хамаарахгүй. Стратегийн 15 орд Бороогийн орд, Бүрэнхааны орд, Сэлэнгийн төмөртэйн орд, Эрдэнэтийн орд гээд 4 орд бол ойн сантай давхцалтай байна. Устай бол үгүй. Бусаа хэлэх юм бол нэг бүрчлэн давхцалыг аваад үзэхэд 68 байна. Давхцалтай шүү дээ. Хэсэгчлэн болон бүхэлдээ давхцалтай. Тэргүүлэгчээр нь жагсаах юм бол саяын тэрийг хэлж болж байгаа юм. Үргэлжлүүлээд хэлэхээр компаниудаар нь.

Л.Гансүх: -Би ер нь хэдэн шороон ордууд байгаа л гэж ойлгож байгаа шүү дээ. Тентрийн гоулд бол одоо хаагдчихна шүү дээ, тийм биз дээ дуусч байгаа биз дээ тэр чинь.

Л.Даваацогт: -68 ашиглалтын лицензийн 64 нь алтны лиценз, З нь барилгын материал, 1 нь гентболдынх байж байгаа. 

Л.Гансүх: -Тийм, тийм л байгаа байхгүй юу. Тэгэхээр.

Б.Батбаяр: -За болно гишүүд ээ. За одоо болно, одоо саналаа хураалгая. Өөр саналтай гишүүд байна уу? Сая 3 жил гэсэн. З жил гэдгийг дэмжиж байгаа гишүүд гараа өргөе. 

Л.Гансүх: -Эсвэл Засгийн газарт өгөх юм уу? 

Б.Батбаяр: -За тоолоорой. 14-14. Саналаа хураалгасан өнгөрсөн. За 3 жил. Та нар өөрсдөө З жил гээд түрүүн санал хураалгасан шүү дээ. 

Л.Гансүх: -Их Хурал дээр еще санал дээр яахав. 

Б.Батбаяр: - Дараагийнх нь.

Л.Гансүх: - 68-64 нь алтны орд гээд сонсохоор бол ойлгомжтой. Тийм.

Б.Батбаяр: -За Гансүх сайд аа болноо одоо. 

2.Төслийн 3.3 дахь хэсгийг дараахь байдлаар өөрчлөн найруулах. Энэ хуулийн 3.1-д заасан газарт хамрах стратегийн ач холбогдол бүхий, энийг татаад авсан.

3.Төслийн 3.5-ын нөхөх олговор төлнө гэснийг нөхөн олговор төлөх бөгөөд холбогдох журмыг Засгийн газар тогтооно гэж өөрчлөх. Энэ саналыг дэмжиж байгаа гишүүд гараа өргөе. 

За тэгвэл ингээд санал хураалт дууслаа.  

За одоо Байнгын хороон дээр танилцуулгыг Баярсайхан гишүүн хийнэ. За боллоо. 

Хуралдаан 15 цаг 40 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч





Д.Энэбиш

